
ТАҚРИЗИ
муқарризи расмӣ ба рисолаи илмии Бобоёров Холмаумад Холицович дар мавзуи 

«Хусусиятҳои гендерии зухуроти хосиятхри типологии мизоҷи наврасон дар 

ҷараёни азхудкунии дониш» барои дарёфти дараҷаи илмии номзади илмуои 

психологи аз рӯйи ихтисоси 19.00.01 - Психологиям, умумӣ, психологияи шахсият, 

таърихи психология-шаури Душанбе, 2025, 10 сауифа

Мутобиқати рисолаи илмй ба шиносномаи ихтисоси илмй. Рисолаи 

илмии Бобоёров Холмаҳмад Холиқович ва муҳтавои он ба шиносномаи ихтисоси 

19.00.01 - Психологияи умумӣ, психологияи шахсият, таърихи психология 

мувофиқат мекунад.

Мубрамияти мавзуи таҳқиқот. Дар шароити тағйирёбии зудсуръати 

ҷомеа, афзоиши талабот ба сатҳи азхудкунии дониш, инкишофи инфиродии 

хонандагон ва масъалаи мутобиқсозии равандҳои таълим ба хусусиятҳои фардии 

наврасон аҳамияти рӯзафзун пайдо мекунад. Яке аз ҷанбаҳои муҳими ин раванд, 

ки то ҳол пурра таҳқиқ нашудааст, таъсири хусусиятҳои гендерӣ ба хосиятҳои 

типологии мизоҷи наврасон дар чараёни азхудкунии дониш мебошад.

Давраи наврасӣ ҳамчун марҳилаи махсуси синну сол бо тагйироти 

психологи, физиологӣ ва иҷтимоӣ фаро гирифта шуда, хусусиятҳои инфиродии 

ҳар як шахе ба таври амиқ шакл мегирад. Дар ҳамин замина, мизоч ҳамчун ҷузъи 

ирсии шахсият ва гендер ҳамчун омили иҷтимоӣ-биологӣ, дар ташаккули 

муносибати фард ба донишандӯзй, муҳити таълимй ва фаъолияти маърифатй 

нақши ҳалкунанда мебозанд.

Мубрамияти мавзуи таҳқиқотро қабл аз хама вазоифе, ки вобаста ба 

омодасозии толибилмон ба меҳнат ва ҳаёти мустақилона дар назди мактаб 

гузошта шудааст, тақозо мекунад ва ин рисолат ҳамзамон масъалаи ташаккули 

шахсиятро бобати иштироки фаъол дар пешбурди фаъолияти илмию техникй ва 

иҷтимоӣ дар маркази таваҷҷӯҳ қарор додааст.

Инчунин мубрамияти таҳқиқоти мавзуъ аз он бармеояд, ки дар асоси ба 

инобат гирифтани имкониятҳои мавчуда роҳҳои баланд бардоштани фаъолии 

хонандагонро дар ин раванди таълим мебояд чӯстуҷӯ кард. Чаро ки таълим, на 

фақат омили асосии боло бурдани сатҳу сифати зеҳнияти хонанда, балки заминаи 

густариши шахсияти ӯ дар умум мебошад.

Илова бар ин, мубрамияти муносибати нав ба фаъолии донишазхудкунӣ 

(маърифатӣ) ҳамчун сифати фаъолияти хонандагон дар муносибати онҳо ба 

фанҳои таълимӣ, дар кӯшиши онҳо барои самаранок ва дар кӯтоҳтарин муҳлат аз 

худ кардани дониш ва тарзи фаъолият, инчунин сафарбар кардани сифатҳои 

иродавӣ барои ноил шудан ба ҳадаф дар раванди азхудкунии дониш ифода 

меёбад. Маҳз ҳамин нуктаҳо муҳимият ва рӯзмаррагии мавзуи таҳқиқотро муайян 
менам оянд.

Унвонҷӯ ҳини таҳқиқот ба муҳтавои Қонуни ҶТ «Дар бораи маориф», 

Қонуни ҶТ «Дар борай ҳифзи ҳуқуқҳои кӯдак», Қонуни ҶТ «Дар бораи 

масъулият дар таълиму тарбияи кӯдак», Қонуни ҶТ «Дар бораи кафолатҳои 

давлатии баробарҳуқуқии мардону занон ва имкониятҳои баробари 

амалигардонии онҳо», Фармони Президента ҶТ «Дар бораи тадбирҳои баланд 

бардоштани мақоми зан дар ҷомеа» ва дигар асноди меъёрӣ-ҳуқуқй такя 

намудааст.

Ҳамагӣ фикру мулоҳизоти дарҷёфта дар рисола аз он дарак медиҳанд, ки ба 

ҷанбаҳои психологй ва ҳам педагогии истифодаи шаклу васоити таълими 

босифат дар фаъолияти маърифатии хонандагон аҳамията хоса равона 

гардидааст. Муҳаққиқ дар рисолаи илмии хеш таъкид мекунад, ки дар раванди 

муайян кардани мавкеи таълими босифат фаъолияти маърифатии хонандагони 

муассисаҳои таҳсилота миёнаи умумӣ инкишоф ёфта, зимнан сифати таълим ва 

сатҳи дониши хонандагон баланд мегардад.

Дараҷаи асосноккунии нуқтаҳои илмй. Аз чониби муҳаққиқ ба таври 

муфассал корҳои илмии психологҳо, педагогҳо, файласуфон ва олимони дигар 

соҳаҳои илм дар рисола истифода гардида, мавсуф диққати бештарро ба 

масъалаҳои фаъолияти маърифатии хонандагони муассисаҳои таҳсилоти миёнаи 

умумӣ равона намудааст. Дар корҳои илмии муҳаққиқони хориҷй ва ватанӣ 

таҳқиқи масъалаҳои хусусиятҳои гендерӣ, типҳои фаъолияти олии асаб ва 

хосиятҳои типологии мизоҷ дар фаъолияти маърифатии хонандагон мавриди 

истифода қарор дода шудааст.

Аз нуқтаи назари методологӣ ва назариявй рисолаи илмии Бобоёров 

Холмаҳмад Холиқович дар мусоидат ба таълими босифат ва густариши 

фаъолияти маърифатии хонандагон омили ниҳоят хубу судманд арзёбй мешавад. 

Аз шиносой бо муҳтавои рисолаи илмии унвонҷӯ пай бурдан душвор нест, ки 

мавсуф дар ҷодаи масъалаи таҳқиқнамудааш дониши хуби назариявй дошта, 

қобилияти тахдилу таҷзия намудани натиҷаҳои таҳқиқотро соҳиб аст, биноан 

тавонистааст, ки нуқтаи назари хешро аз мавқеи илмӣ ва таҷрибаи касбии 

доштааш пешниҳод намояд. Дар ҷаҳорчӯби рисола ба ҳаллу фасли ҷанбаҳои 

муҳими психологии масъалаҳои хусусиятҳои гендерӣ, хосиятҳои типологии 

мизоҷ ва типҳои фаъолияти олии асаб бо назардошти фаъолияти маърифатӣ ба 

таълим хело ҳам пухтаю*эҷодкорона тавзеъ ёфтаанд.

Дараҷаи навгонии натиҷаҳои дар рисолаи илмй бадастомада ва 

нуктаҳои илмие, ки барои ҳимоя пешниҳод мешаванд. Унвонҷӯ тавонистааст, 

ки асосҳои илмии хусусиятҳои гендерй, хосиятҳои типологии мизоҷ ва типҳои 

фаъолияти олии асабро дар раванди азхудкунии дониш аз сӯйи хонандагони 

МТМУ дар рисолаи хеш аз ҷиҳати илмию назариявй асоснок намуда, мафҳумҳои 

«зуууроти хосиятуои типологии мизоҷ», «хусусиятуои гендерӣ», «азхудкунии 

дониш», «фаъолияти маърифатӣ»-ро аз нуқтаи назари илмӣ ошкор созад. Ӯ дар 

рисолаи хеш роҳу усулҳои пешрафти таълимии хонандагонро вобаста ба типҳои 

мизоҷи онҳо мавриди таҳқиқу баррасӣ қарор додааст.

Навоварии илмии натиҷаҳои таҳқиқот дар нуктаҳои зерин ифода меёбанд:

1) мураттаб ва ҳалли масъалаи асосноккунии илмӣ, ташкил ва татбиқи 

дастгирии психологӣ дар шароити муассисаҳои таҳсилоти миёнаи умумӣ бо 

мақсади беҳтар ба роҳ мондани раванди таълим;

2) таҳияи барномаи дастгирии психологии барои баланд бардоштани сатҳи 

азхудкунии дониши хонандагон ва муайян намудани шартҳои татбиқи он;

3) муайян намудани фарқиятҳои гендерй ва ошкор кар дани бартарии шавку 

рағбат ба фанҳои таълимй;

4) корҳои санҷишиву озмоишӣ гузаронида шуда, аз онҳо натиҷагирӣ карда 

шудааст.

3



Бобоёров Х.Х. бо истифода аз хусусиятҳои асосии раванди мазкур, ки дар 

адабиёти илмӣ муайян шудаанд, роҳҳои таъмини таълими босифатро ошкор 

намудааст. Ӯ дар рисолаи хеш ба масоили корбарии фаъолонаи шаклу васоити 

азхудкунии дониш; масъулиятшиносии муҳассилин дар раванди таълим; 

имконият додан ба хонанда баҳри ҳадафмандонаву мушаххас хондан, навиштан 

ва ҳисоб карда тавонистан; таъмини хавасмандии хонанда ҷиҳати донишомӯзӣ, 

пешниҳоди фикру андеша; малака ва стратегияҳои дурустро интихоб карда 

тавонистани хонанда; пешниҳоди дастур аз сӯйи омӯзгор аснои дарси намунавй 

оид ба ҳосилкунии малака ба хонандагон; дар хонандагон сайқал додани 

маҳорати азхудкунии дониш; дар доираи меъёрҳои муайянкардаи омӯзгор барои 

таълим гирифтан имконияти интихоб намудани мавод аз чониби хонанда; ба 

хонанда бобати иҷрои супоришҳои таълимй чудо намудани вақти муайян; дар 

якҷоягй аз чониби омӯзгору хонанда меъёр ва ё нишондиҳандаҳои арзёбиро таҳия 
намудан пешбинй карда шудааст.

Мо бо муаллифи рисолаи илмй дар он мувофиқ буда метавонем, ки чунин 

ишора мекунад: «асосуои назариявй ва психологии хусусияпцои гендерй, 

хосияпцои типологии мизоҷ ва типуои фаъолияти олии асаби хонандагон, аз 

ҷумлаи масъалауои кам омӯхташуда мебошанд». Бори аввал се ҷанба — гендер, 

мизоч ва фаъолияти олии асаб — дар як таҳқиқоти ҳамачониба мавриди таҳлил 

қарор гирифтаанд, ки дар таҳқиқоти пешина бештар алоҳида баррасй мешуданд 

ва таснифи фарқиятҳои инфиродй дар рафтори наврасон, бо назардошти робитаи 

байни гендер, мизоч ва типҳои фаъолияти олии асаб омӯхта туда, таҳқиқоти 

амиқ ба роҳ монда шудааст.

Асоснокй ва эътимоднокии хулосаҳо ва тавсияҳои дар рисолаи илмй 

зикршуда. Дар рисола раванди азхудкунии дониш бо назардошти типҳои мизоҷи 

наврасон аз ҷиҳати илмию назариявй асоснок карда шуда, моҳияти такмили 

маҳорати азхудкунии дониш дар ҳар як намояндаи типҳои мизоҷ мавриди 

таҳқиқу баррасй қарор гирифтааст.

Чунончӣ, арзиши назариявии таҳқиқот дар он мебошад, ки ба миён 

гузоштан ва таҳлили соири масъалаҳои нави назариявй, таҳия ва роҳандозии 

методикаҳои психологй дар раванди азхудкунии дониш бо мақсади таҳқиқи 

хусусиятҳои гендерӣ, хосиятҳои типологии мизоҷ ва типҳои ФОА дар фаъолияти 

маърифатии хонандагони МТМУ имкониятҳои иловагй фароҳам меоварад. 

Натоиҷи таҳқиқоти мазкур барои татбиқи усули ягонаи донишандӯзӣ бо 

баҳисобгирии зуҳуроти хусусиятҳои гендерии типҳои мизоҷ ва фаъолияти олии 

асаб ба талаботи замони муосир мусоидат менамояд.
Эътимоднокии натиҷаҳои таҳқиқ бо он собит мешаванд, ки дар таҳқиқи 

диссертатсионӣ аз консепсияҳои илмй ва назарии олимони ватанию хоричӣ 

истифода шудаанд. Дар маҷмуъ, дараҷаи эътимоднокии натиҷаҳои таҳқиқ аз 

дақиқияти маълумот, мутобиқат намудани ҳаҷми маводи таҳқиқ, коркарди 

натиҷаҳои таҳқиқ, ҳаҷми интишорот ва интихоби дурусти методҳои тахкиқ 

бармеояд.

Ҳаҷм ва сохтори рисолаи илмй. Рисолаи илмии Х.Х. Бобоёров дар ҳаҷми 

211 саҳифа бо сохтори иборат аз бахшҳои «Муқаддима», 3 боб, 10 зербоб, бахши 

«Хулосаҳо» ва «Тавсияҳо оид ба истифодаи амалии натиҷаҳо», бахши «Номгӯи 

адабиёт» бо зербахшҳои «Феҳристи сарчашмаҳои истифодашуда» ва «Феҳристи 

интишороти илмии довталаби дараҷаи илмй» ва бахши «Замимаҳо» иборат аст. 

Дар муқаддима аҳаммияти мавзуи таҳқиқшаванда асоснок карда шуда, дараҷаи 

омӯзиши он арзёбӣ гашта, предмету объекта таҳқиқот, ҳадафу вазифаҳои он, 

асосҳои назарию методологӣ, навгониҳои илмӣ ва аҳаммияти назарию амалии 

таҳқиқоти илмй муайян карда шудаанд. Ҳар як боби он аз қисмати назариявй ва 

амалӣ иборат буда, барои дар амалия таҳким бахшидани донишҳои назариявии 

психологӣ мусоидат мекунад.

Боби якуми рисолаи илмй дар мавзуи «Асосхои назариявӣ-илмии зуҳуроти 

хосиятуои типологии мизоҷи наврасон ва алоқамандии он бо ҷараёни азхудкунии 

дониш» бахшида шуда, сохтор ва мундариҷаи он ҷиҳати таҳқиқи заминаи 

назариявӣ равона шудааст. Тақсими он ба 4 зербоб имкон медиҳад, ки ҷанбаҳои 

гуногуни донишазхудкунӣ, вобаста ба намояндагони типҳои мизоҷ аз нигоҳи 

психологй мавриди омӯзиш қарор гиранд. Зербобҳо ба таври муфассал ва аз 

ҷиҳати илмй шарҳу возеҳ дода шудаанд, ки онҳо чунин тавсиф меёбанд:

Зербоби аввали боби якум ҳамчун «Тавсифи таърихӣ-психологии типҳои 

мизоҷ ва алоқамандии онуо бо типуои фаъолияти олии асаб мувофиқи 

консепсияуои муҳакриқон» тавсиф меёбад. Дар ин зербоб андешаҳои 

мутафаккирон роҷеъ ба типҳои мизоҷ ва фаъолияти олии асаби инсон оварда 

шудаанд. Махсусан, дар ин зербоб таълимоти табиби римӣ Гален, табиб ва 

файласуфи форсу тоҷик А.И. Сино, файласуфи олмонӣ И. Кант, психологи 

олмонӣ В.М. Вундт, психиатр да психологи олмонӣ Э. Кречмер, психологи 

амрикоӣ У.Г. Шелдон, физиологи рус И.П. Павлов ва дигар муҳаққиқон дарч 

ёфтааст.

Зербоби дуюми боби якум зери унвони «Омӯзиши психологии принсип, 

цонуният ва хосиятуои типологии мизоҷ ва алоцамандии онуо бо хосиятуои 

фаъолияти олии асаб» навишта шудааст. Дар ин зербоб таҷрибаҳои гузаронидаи 

муҳаққиқони барҷаста, аз он ҷумла И.П. Павлов, В.В. Печенков, Б.М. Теплов, 

В.Д. Небилитсин, М.В. Бодунов, В.М. Русалов, М.А. Усиевич ва инчунин бисёре 

аз олимони тоҷик, аз он ҷумла М.Б. Устоев шарҳи назариявй до да шудаанд.

Зербоби сеюми боби якум «Алоцамандии хосиятуои типологй-психологии 

мизоҷ бо хосиятуои махсуси системой асаб» шарх дода мешавад. Дар қисмати 

минбаъдаи таҳқиқот далелҳои собитшуда дар робита ба хосиятҳои типологии 

мизоҷ ва хусусиятҳои махсуси зуҳуроти хосиятҳои системаи асаб баррасй карда 

шудаанд, ки дар ҷараёни таҳқиқоти бисёрсолаи психология ва психофизиологияи 

муқоисавӣ ба даст оварда шудаанд.

Зербоби чоруми боби якум дар мавзуи «Нациш хосиятуои типологй- 

психологии мизоҷ ва вобастагии онуо аз хосиятуои системаи асаб дар ҷараёни 

азхудкунии дониш» бахшида шудааст. Дар ин зербоб масъалаи мазкур дар 

заминай консепсияи типологии И.П. Павлов ва мактабҳои В.С. Мерлин, Е.П. 

Илин, К.М. Гуревич, Б.М. Теплов, В.Д. Небилитсин, Э.А. Голубева, В.М. 

Русалов, А.И. Крупнов ва дигарон, инчунин аз ҷониби шогирдони онҳо таҳлил 

карда шудааст.

Дар боби дуюми рисолаи илмии хеш Бобоёров Х.Х. атрофи мушкилоти 

раҳёфти гендерй ба таълим дар шароити навсозии мазмуни таҳсилот таҳқиқот ба 

роҳ мондааст. Мавзуи боби дуюми рисола зери унвони «Тауқиқи назариявй- 

психологии хусусиятуои гендерии мизоҷ ва алокрмандии онуо дар ҷараёни 

азхудкунии дониш» таълиф туда, он аз се зербоб иборат аст:

Зербоби якуми боби дуюм «Тсццици психологии хусусияпцои гендерии 

зуууроши хосияпцои типологии мизоҷ дар ҷараёни азхудкунии дониш» мебошад. 

Дар чаҳорчубаи чунин таълимот оид ба хосиятҳои типологии мизоҷ, фаъолияти 

олии асаб ва хосиятҳои типологии системаи асаб дар ҳар як хонандаи ҷинсҳои 

гуногун ба таври ба худ хос ифода мегарданд ва фарқиятҳои муҳимтарини байни 

духтарон ва писарон дар кори ду нимкураи майнаи cap ба назар мерасанд.

Зербоби дуюми боби дуюм «Тавсифи психологии хосияпцои системаи асаб, 

фаъолияти функсионалии системауои сигналӣ ва фарцияпцои гендерй дар отцо» 

ба ҳисоб рафта, дар ин зербоб асосан масъалаи тафовути гендерй ҳангоми азхуд 

кардани фанҳои таълимӣ ва ҷой доштани фарқиятҳои азхудкунӣ аз фанҳои 

мухталиф

Зербоби сеюми боби дуюм «Омӯзиши зуууроти хусусияпцои гендерии 

хосияпцои типологии мизоҷ ва системаи асаб бо назардошти дигар равандуои 

психики» ба шумор меравад. Дар доираи назарияҳои қайдгардида гуфтан ба 

маврид аст, ки экстравертҳо тағйирёбанда, пурҳаяҷон, аз ҷиҳати эмотсионалӣ 

устувор ва тезмутобиқшаванда ва интровертҳо бошанд, дар ҳолати боздорӣ, 

камфаъол, ноустувор, ба мутобиқшавӣ ноқобил шарҳ дода мешаванд. 

Экстравертҳо бештар ба нейротизм майл мекунанд. Боз тавсифоти марбут ба 

вазъиятро низ омӯхтан зарур аст.

Рисоланигор дар доираи боби сеюми рисолаи илмӣ диққати асосии хешро 

ба асоснокии корҳои амалӣ-озмоишй равона намудааст ва натиҷаи озмоишро 

ҷамъбаст ва хулосабарорӣ намуда, онро зери унвони «Таулили амалии 

хусусияпцои гендерии хосияпцои типологии мизоҷи наврасон дар ҷараёни 

азхудкунии дониш» пешниҳод сохтааст ва он аз се зербоб иборат мебошад:

Зербоби якуми боби сеюм «Принсип ва гузаронидани тсццицоти психологи: 

шаруй методикауои таукркцтӣ, математикӣ-оморӣ ва интихоби гурӯучин» 

номгузорй шудааст. Дар ин зербоб кори озмоишӣ бо мақсади санҷиши фарзияи 

корни таҳқиқот ва тасдиқи шароитҳои психологию педагоги роҳандозӣ гаштааст 

ва вобаста ба давраҳо ташкил ва гузаронида шудааст. Инчунин, масъалаи 

гузаронидани методикаҳои психологй барои муайян кардани хосиятҳои 

типологии мизоҷ, фаъолияти олии асаб ва хусусиятҳои гендерй дар чараёни 

азхудкунии дониш мавриди таҳқиқ қарор гирифта шудааст.

Зербоби дугами боби сеюм «Таулили натиҷауои таъсири хосиятуои 

типологии мизоҷ ба ҷараёни азхудкунии дониши наврасон» мебошад. Дар ин 

давра шумораи хонандагон вобдста ба типҳои мизоҷ ва хосиятҳои ба худ хоси 

онҳо, арзёбии сатҳи азхудкунии дониш муайян карда шуда, маҳсулнокии 

азхудкунии дониш дар ҳар ду намояндагони типҳои мизоҷ санҷида баромада 

шудааст.

Зербоби сеюми боби сеюм оид ба масоили «Истифодаи методиками 

ташхисӣ-психологӣ ва таулили натиҷауои бадастоварда» бахшида шудааст. Дар 

ин зербоб масъалаи омӯзиши фанҳо вобаста ба фарқиятҳои гендерй дар 

озмудашавандагон санҷида шуда, бартарии шавқу рағбат, сатҳи баланди 

азхудкунии дониш дар байни онҳо ба таври умумй ва алоҳида дар ҳар як синф 

муайян карда шудааст. Натиҷаҳои дар амалия бадастомада дар ҷадвалҳои зербоб 

нишон дода шуда, муҳиммияти он бо истифода аз меъёри ҳисоби оморй дар 

рисолаи илмй арзёбй гаштааст.

Хулоса ва натиҷаҳои таҳқиқоти унвонҷӯ. Хулоса ва тавсияҳо дар асоси 

тахдили илмии натиҷаҳои таҳқиқот пешниҳод гардида, дар онҳо дурнамои 

мавзуи таҳқиқот муайян шудааст. Аҳаммияти назариявии рисолаи илмй дар он 

зоҳир мешавад, ки масъалаи азхудкунии дониш вобаста ба хусусиятҳои гендерии 

типҳои мизоҷи хонандагон дар шароити муассисаҳои таҳсилоти миёнаи умумии 

Ҷумҳурии Тоҷикистон дар илмҳои психологиву педагоги ва физиологи муайян ва 

асоснок гардида, раванди такмили сатҳи донишазхудкунй мавриди тафсири дақиқ 

қарор дода шуданд. Ҳамчунон дар ҷараёни баррасӣ унвонҷӯ кӯшиш кардааст, ки 

натиҷаҳои таҳқиқотро дар доираи талаботи назариявию методологй муайян ва 

асоснок намояд. Аҳаммияти амалии таҳқиқот дар он ифода меёбад, ки натиҷаҳои 

дар рафти таҳқиқот бадастовардашуда, хулосаю тавсияҳои рисолаи илмй ҳангоми 

коркарди барномаҳо барои психологҳои мактабй дар шароити муосир истифода 

бурда мешавад.

Дар бобати аҳамияти илмй ва амалии таҳқиқот бояд ёдовар шуд, ки 

чунин таҳқиқоти илмй дар соҳаи маориф навгониҳоро дар самти самаранокии 

азхудкунии дониш, пешрафти таҳсил ҳангоми ҷобаҷогузорй вобаста ба хосиятҳои 

типологии мизоҷ ва фарқиятҳои гендериро дар раванди таълим ба вуҷуд меорад. 

Таҳқиқоти мазкур ба соҳаҳои илмй аз кабили психология, педагогика ва дигар 

илмҳо асоси илмй бахшида, барои дуруст ба роҳ мондани рафти таълим ва 

азхудкунии дониш, инчунин мутобиқшавӣ ба зинаи гузариш аз як синф ба синфи 

дигар аз ҷониби хонандагон шароит фароҳам меорад.

Мутобиқати барасмиятдарории рисолаи илмй ба талаботи 

муқаррарнамудаи Комиссияи олии аттестатсионии назди Президенти Ҷумҳурии 

Тоҷикистон оид ба додани дараҷаҳои илмй пурра мувофик мебошад ва муаллифи 

он Бобоёров Холмаҳмад Холиқович барои дарёфти дараҷаи илмии номзади 

илмҳои психологй аз рӯйи ихтисоси 19.00.01 - Психологияи умумй, психологияи 

шахсият, таърихи психология сазовор мебошад.

Автореферати рисолаи илмй ба талаботи Тартиби додани дараҷаҳои илмй, 

ки бо қарори Хукумати Ҷумҳурии Тоҷикистон аз 30 июни соли 2021, № 267 

тасдиқ шудааст, ҷавобгӯ мебошад.

Бо вуҷуди ҳамаи он баҳои мусбате, ки дар тақриз баён гардид, дар рисолаи 

мазкур баъзе камбудиҳо низ ҷой доранд ва онҳоро метавон чунин номбар кард:

1. Дар рисола баъзан носуфтагии забои ҳини баёни калимаю ибораҳо ба чашм 

мехӯрад.

2. Дар шарҳи фаъолияти азхудкунии дониши хонандагон унвонҷӯ метавонист 

як муассисаи дурдасти кишварро барои муқоиса мавриди баррасӣ қарор диҳад.

3. Вобаста ба вазифаҳои таҳқиқотии рисолаи илмй хуб мешуд дар бобати 

истифодаи маҷмуи методикаҳои психологй як зербоби алоҳида ба тавсиб мерасид 

ва ҳар як методикаҳои истифодашуда муфассал шарҳу возеҳ дода мешуд.

Камбудиҳои зикргардида ба қимати рисола ҳаргиз таъсир намерасонанд. 

Эродҳо ва камбудиҳои зикршуда аҳамияти назарию амалии рисолаи илмии 

мазкурро коста намекунанд ва ба муҳтавои кор таъсири манфй намерасонанд.

Дар умум, рисолаи илмие, ки аз тарафаи Бобоёров Холмаҳмад Холиқович 

дар мавзуи «Хусусиятуои гендерии зуууроти хосиятуои типологии мизоҷи 

наврасон дар ҷараёни азхудкунии дониш» барои дарёфти дараҷаи илмии номзади 

илмҳои психологй аз рӯйи ихтисоси 19.00.01 - Психологияи умумй, психологияи 

шахсият, таърихи психология пешниҳод гардидааст, дар сатҳи баланди илмй ба 

анҷом расида, ба талаботи бандҳои 31, 33, 34 ва 35-и Тартиби до дани дараҷаҳои 

илмӣ (бо қарори Ҳукумати ҶТ аз 30 июни соли 2021 таҳти № 267 тасдиқ 

шудааст) мувофиқ буда, муаллифи он сазовори дарёфти дараҷаи илмии номзади 

илмҳои психологй аз рӯйи ихтисоси 19.00.01 - Психологияи умумй, психологияи 

шахсият, таърихи психология мебошад.

Муқарризи расмй:
номзади илмҳои психологй,
инструктори Ҷамъияти дорой масъулияти
махдуди «Менеҷменти технологи» Абдурахмонов

Гулруз Нурмаҳмадович

Суроға: Ҷумҳурии Тоҷикистон, 
шаҳри Душанбе, кӯчаи Айнй 13, 
Тамос.: (+992) 55 0502579, (+992) 98 3330279, 
E-mail: atm.fr.tj@gmail.com

